
U la jgħaddi kollox x’se jiġri? 

Ħbieb, dan l-aħħar qrajt post fuq FB li kien jgħid li la qabel in-normal kien ħażin 

għalfejn irridu nerġgħu immorru lura għan-normal. U din fiha x’taħseb.  

Kulħadd jaf li għaddejjin minn mument ikrah, però ħaġa tal-għaġeb kif l-argumenti 

tas-soltu baqgħu sejrin. Politika, emigrazzjoni, kaċċa u ħafna affarijiet oħra. L-esperti 

bdew ifaqqsu minn kullimkien.  

Hawn nies dilettanti li tefgħu wiċċhom fuq il-midja soċjali sabiex iferrħu u jnisslu 

tbissima fuq min jarahom u dawn ħaqqhom kull tifħir. Għalkemm mhux nies 

professjonali għamlu l-aħjar li setgħu. Saru popolari. Ħaqqhom kull tifħir. 

Imma qabel dan il-virus kif konna ngħixu? Jaqblilna nerġgħu niġu lura kif konna? 

Tweġiba għal dawn id-domandi m’hix faċli, imma qisu hawn qbil li bħala soċjetà tlifna 

ħafna valuri li fiż-żmien l-imgħoddi konna niftaħru bihom. Inħoss li qabel konna aktar 

magħqudin. Id-dinja nbidlet jew aħjar biddilniha aħna. Jekk biddilnihiex għall-aħjar 

ma nafx. Il-midja soċjali qed tilgħab parti mportanti f’din il-biċċa. Sirna aktar 

individwalistiċi. 

Esperjenza kważi ġdida, hija din li ħafna ħaddiema qed jaħdmu mid-dar. Jista’ jkun li 

din se tkun it-triq tal-futur? Ħafna tagħlim sar mid-dar. Ma neħodhiex bi kbira jekk 

din ukoll tkun it-triq tal-futur. Illum sirna nagħmlu kollox mid-dar, bilqegħda quddiem 

kompjuter u minn hemm nagħmlu kollox. Faċli u effettiva din il-biċċa, fi ftit sekondi 

tista’ tagħmel kuntatt ma’ min trid u fejn trid. Però anke hawn tlifna dak il-kuntatt 

man-nies li kellna qabel. Qabel konna noħorġu mid-dar sabiex nixtru, niltaqgħu man-

nies u nitkellmu. Illum nixtru kollox mid-dar. Jogħġbok qalziet ġewwa ħanut fl-

Ingilterra, wara ftit ġranet ikun għandek. Tixtieq biċċa apparat miċ-Ċina, tkun 

għandek fi ftit ġranet 

                                                                                   Ikompli fl-aħħar paġna 

Amazing Grace 
 
Amazing grace! How sweet the sound 
That saved a wretch like me! 
I once was lost, but now am found; 
Was blind, but now I see. 

’Twas grace that taught my heart to fear, 
And grace my fears relieved; 
How precious did that grace appear 
The hour I first believed. 

Through many dangers, toils, and snares, 
I have already come; 
’Tis grace hath brought me safe thus far, 
And grace will lead me home. 

The Lord has promised good to me, 
His Word my hope secures; 

Il-midja soċjali wriet il-qawwa tagħha f’dan iż-żmien. Min għandu diffikultà juża l-

medja kien aktar maqtugħ għalih waħdu. Min kapaċi juża din il-midja għamel l-aħjar li 

seta’ biex żamm kuntatt mal-familja u l-ħbieb. Aħna bħala grupp għamilna użu kif 

stajna. Żammejna kuntatt kif stajna. Forsi mhux il-bogħod li nerġgħu niltaqgħu. 

Hawn min jgħid li l-progress rigress. F’ċerti oqsma bħal fil-mediċina ninsab ċert li lkoll 

kuntenti bl-avvanz li sar. Fil-kumdita’ biex ngħixu aħjar, l-istess. Morna ħafna ‘l 

quddiem. Però f’dak li huwa l-kuntatt uman naħseb li fallejna. Kważi spiċċa kollox.  

                                                                                                                                                                 

Victor 

He will my Shield and Portion be, 
As long as life endures. 

Yea, when this flesh and heart shall fail, 
And mortal life shall cease, 
I shall possess, within the veil, 
A life of joy and peace. 

The earth shall soon dissolve like snow, 
The sun forbear to shine; 
But God, who called me here below, 
Will be forever mine. 

When we’ve been there ten thousand 
years, 
Bright shining as the sun,                   
We’ve no less days to sing God’s praise 
Than when we’d first begun 

 



Konna nkunu dejjem flimkien. Qatt m’hu ġej lura. Ħajti mhux se tibqa’ l-istess. 

Daqshekk ħassejtni ħajja. Dawn il-ħsibijiet żgur li esperjanzjatuhom intom 

ukoll. Għalkemm kelli sapport mill-familja u l-ħbieb xorta kont inħossni waħdi. 

Kulħadd prova jgħini nidra ngħix b’din ir-realtà ġdida iżda ħadd ma seta’ jifhem 

il-vojt enormi li ħassejt u li kelli nitgħallem ngħix bih. Ċerta li kollha qed 

tifhmuni għax kollha għaddejtu mill-istess ġrajja.  

Għaddiet sena oħra, sena oħra vojta. Fl-aħħar tas-sena, kważi sentejn wara li 

tlift lil żewġi u waqt li kont waħdi d-dar niftakar fih u nibki, għamilt wegħda 

miegħi nnifsi. Kont deċiża li ma nagħmilx aktar festi bħal dawn waħdi. Nibdet l-

ideja li ningħaqad mal-grupp ‘Minus One’. 

Meta wasal il-jum sabiex nattendi għall-ewwel laqgħa bdejt naħseb li ser 

ningħaqad ma’ grupp ta’ romol imdejjqa li se jagħmluli ħajti agħar milli kienet. 

Hawn kont żbaljata, anzi kont verament sorpriża li ltqajt ma’ nies ġenwini li 

riedu jerġgħu jgħixu. Li joffru sapport lil xulxin bħala familja kienet ħaġa 

importanti. Dawn in-nies ġiegħluni nifhem li iva hemm ħajja wara li titlef lil xi 

ħadd tant għażiż. 

Il-grupp xprunani biex nerġa nsib lili nnifsi u li bilmod nerġa’ nsir il-persuna li 

kont qabel, qabel tlift lir-raġel. Fil-grupp indunajt li ż-żmien ma jfejjaqx imma 

biż-żmien tidra taċċetta  r-realtà. Kelli ħafna mumenti sbieħ fil-grupp fejn 

dħaqna u ħadna pjaċir. Niftakar ukoll is-sapport li rċevejt fi żminijiet diffiċli 

meta kont inħoss li d-dwejjaq kienu ferm akbar minni. 

Il-ħajja hi sabiħa, għixa u ċċelebraha l-ħajja tal-maħbub tiegħek. 

Niddedika dan l-artiklu lir-raġel tiegħi John 

Doreen Merciaca 

John Newton kien qassis Anglikan li kien jaħdem ukoll fuq il-bastimenti tal
-Iskjavi. Huwa dam ftit sabiex jibda jitkellem kontra l-iskjavitù imma kien 

influwenti ferm fuq iż-żgħażagħ Evanġelisti Kristjani, partikolarment fuq William 
Wilberforce. 
 
Ta’ 11-il sena huwa beda jbaħħar ma’ missieru. Fis-sena 1743 kien wasal biex jilħaq kap 
fuq l-iskjavi li kienu jaħdmu fl-egħlieqi ġewwa l-Jamaica meta missieru ppressah biex 
jidħol fis-servizz navali. Hawn laħaq ukoll imma darba pprova jaħrab u niżluh fil-grad. 
 
Huwa talab li jibdel il-bastiment u jbaħħar lejn L-Afrika. Meta wasal mal-kosta ta’ Sierra 
Leone huwa sar qaddej ta’ raġel abbużiv li kien jinnegozja fl-iskjavitù. 
  
Fis-sena 1748 ġie salvat mill-għarqa waqt maltempata u rritorna l-Ingilterra. Waqt din il
-maltempata meta beda jibża’ li se jegħreq huwa talab biex isalva u din l-esperjenza 
ressqitu lejn Evanġelika Kristjana. Żmien wara meta kien bejn sema u ilma jbaħħar lejn il
-West Indies marad serjament b’deni qawwi. Anke hawn talab għall-ħniena t’Alla, 
esperjenza li biddlitlu ħajtu. 
 
Minkejja dan kollu huwa xorta baqa’ jaħdem fis-suq tal-iskjavitù. Fis-sena 1754, reġa’ 
marad u hawn iddeċieda li jieqaf mill-baħar u applika sabiex isir qassis Anglikan. Laħaq 
qassis żmien wara u kien igawdi rispett minn kulħadd. 
 
Flimkien ma’ William Cowper ippoduċa numru ta’ innijiet fosthom il-famuża Amazing 
Grace. Tant kienu popolari l-priedki tiegħu li l-knisja fejn kien iqaddes ma bdietx tesa’ n-
nies kollha li jattendu. Huwa ddispjaċih ferm rigward l-involviment tiegħu fis-suq tal-
iskjavi. 
 
Meta laħaq rettur ġewwa St Mary Woolnoth, f-Londra kien jagħti pariri lil bosta nies 
influwenti fosthom  ċertu membru parlamentari William Wilberforce. Wilberforce kien 
qiegħed jaħseb li hu wkoll jidħol qassis sabiex iservi lil Alla iżda Newton ikkonvinċih 
jibqa’ fil-parlament sabiex jaħdem biex l-iskjavitù tiġi abolita. 
 
Fis-sena 1787 Newton kiteb dokument sabiex jissapportja din it-talba, liema dokument 
kien ta’ influwenza kbira. Spjega l-orrur li jgħaddu minnu l-iskjavi.  
 
Fi Frar tas-sena 1807 għaddiet il-liġi li abolixxiet l-iskjavitù. Newton li f’dak iż-żmien kien 
kważi tilef id-dawl t’għajnejh u viċin il-mewt feraħ ħafna b’din l-aħbar. 

Ftit Storja 

http://gallery.e2bn.org/audio75658-abolition.html

